
1) Naalakkersuisut Ilisimatusarneq pillugu isumasioqatigiissitsiniarlutik neriorsuutaat 
piviusunngortinniarlugu pilersaarutit sumut killippat? 
2) Isumasioqatigiinneq qaqugu ingerlanneqassava? 
3) Kikkut isumasioqatigiinnissami peqataaqqullugit qaaqquneqassappat? 
 
Inatsisartunut ilaasortamit Juliane Henningsenimit siunnersuut tunuliaqutaralugu Nu-
natsinni ilisimatusarnerup inuiaqatigiit pisariaqartitaannik tunngaveqarnersoq pillugu 
Inatsisartut 12. november 2007-imi apeqquteqaat tunngavigalugu oqallipput. 2008-mi 
upernaakkut ataatsimiinnerup nalaani Naalakkersuisut ilisimatusarneq pillugu isuma-
sioqatigiisitsinissaannik kaammattorneqarput. 
 
Kaammattuineq tamanna tunuliaqutaralugu Naalakkersuisut ullup affaani makkunin-
nga imaqartussamik isumasioqatigiisitsinissamut pilersaarusiorput: 
1-imut: Tommy Marømit saqqummiussaq, ilisimatusarnerup killiffianik naatsumik ima-
lik, tassunga ilanngullugu PhD-mut tunngatillugu isumaqatigiissut, kiisalu siunissami 
ilisimatusarnissami unammilligassanik taakkartuineq. 
Ilisimatusartunit naatsumik saqqummiinerit, suliaqarfinni pineqartuni ilisimatusarne-rup 
imaanik saqqummiiffiusut, ilisimatusarnerup inuiaqatigiinnut pingaaruteqassu-sianik 
naliliiviupput tunngavinnillu pineqartup ineriartorteqqinneqarnissaanut pi-
ngaarnersiuiffiullutik. Saqqummiisussat ukunanngaanneerput, Pinngortitamik ilisi-
matusaatit, Inuit pilersitaannik ilisimatusaatit, Peqqinneq pillugu ilisimatusaatit, Inuia-
qatigiit pillugit ilisimatusaatit aamma Inooqatigiinnermut tunngasunik misissuif-fik. 
Saqqummiisussat marluk isumasioqatigiinnermut peqataajumapput marlullu suli 
maannamut akisimanatik. 
Paasisimasallit saqqummiisut isumasioqatigiinnermilu peqataasut oqallitsinne-
qassapput. 
 
2-mut: Isumasioqatigiinneq 5. maj 2008 Ilimmarfiup oqalugiartarfimmi pissaaq. 
 
3-mut: Inatsisartunut ilaasortat tamarmik isumasioqatigiinnermut peqataanissamut 
aggersarneqassapput. 
Aggersaassut pilersaarullu qaammammi uani kingusinnerusukkut Inatsisartunut ilaa-
sortanut nassiussuunneqarumaarput. 

